Уступ

Дысцыпліна “Методыка выкладання беларускай літаратуры” вывучаецца студэнтамі спецыяльнасці 1-21 05 01 “Беларуская філалогія” і з’яўляецца адной з базавых профільных дысцыплін, неабходных для якаснай падрыхтоўкі студэнтаў-філолагаў да будучай прафесійнай дзейнасці ў якасці настаўнікаў беларускай мовы і літаратуры ў сярэдняй школе. Пры гэтым асваенне курса “Методыка выкладання беларускай літаратуры”, які вылучаецца на фоне іншых гуманітарных дысцыплін сваёй прыкладной накіраванасцю, падразумявае фарміраванне ў студэнтаў не толькі пэўнага комплексу тэарэтычных ведаў, але і выпрацоўку цэлага кола педагагічных уменняў, неабходных для далейшай самастойнай творчай дзейнасці. Сказанае вышэй надае дапаможнікам, што ўтрымліваюць практычныя рэкамендацыі па вывучэнні курса, асаблівае значэнне ў сістэме адукацыі студэнтаў-філолагаў.

Дапаможнік мае на мэце спрыяць актыўнаму фарміраванню ў студэнтаў-філолагаў сістэмы прафесійных ведаў і ўменняў, неабход​ных для паспяховай працы будучых настаўнікаў-славеснікаў і іх сама​стой​най творчай дзейнасці. Тут прадстаўлены канспекты прак​тыч​ных заняткаў, тэматыка, заданні і спіс літаратуры да тэм, адве​дзе​ных на самастойную кантралюемую работу студэнтаў, прыкладны спіс пы​тан​няў да заліку. Асобны раздзел прысвечаны сістэме “Крокі” – прак​тыч​ным рэкамендацыям па рэалізацыі най​больш складаных для ма​ла​дых настаўнікаў форм работы, якія ўвайшлі ў айчынную педагагічную практыку адносна нядаўна, разам з укараненнем у навучальны працэс асобасна арыентаваных тэхналогій, і засваенне якіх спрыяе падрых​тоўцы кваліфікаваных спецыялістаў у адпавед​на​сці з навейшымі дасягненнямі педагагічнай і метадычнай навукі. Прадстаўленыя ў дапаможніку памяткі і апорныя блок-схемы спрыяюць дакладнай структурызацыі і сістэматызацыі асноўных ведаў па дысцыпліне. 

Дапаможнік “«Методыка выкладання беларускай літаратуры»: практычныя рэкамендацыі для студэнтаў спецыяьнасці І – 21 05 01 – “Беларуская філалогія (па напрамках)” складзены ў адпаведнасці з патрабаваннямі Дзяржаўнага адукацыйнага стандарта і вучэбным планам спецыяльнасці І – 21 05 01 – “Беларуская філалогія (па напрамках)”.

Агульная колькасць гадзін – 68, у тым ліку лекцыйных – 30 гадзін, практычных – 38 гадзін, самастойная кантралюемая работа – 10 гадзін. Форма справаздачы – залік (7 семестр).

